
 

 
 
 
 

ᑐᓴᕋᑦᓴᖅ 
 

ᓄᑖᑦ ᐅᖅᓱᐊᓗᐃᑦ ᐊᑭᖏᑦ ᒪᓕᑦᑐᑦ ᓯᓚᕐᔪᐊᒥ ᐅᖅᓱᐊᓗᐃᑦ 
ᐊᑭᑦᑐᐸᓪᓕᐊᓂᖏᓐᓂᒃ 

 
ᐃᖃᓗᐃᑦ, ᓄᓇᕗᑦ (ᐋᒃᑐᐸ 22, 2007) - ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ ᒥᓂᔅᑕᖓᑦ ᓚᕕᓂᐊ 
ᐸᕋᐅᓐ ᐅᓪᓗᒥ ᐅᖃᐅᓯᖃᖅᑲᐅᔪᖅ ᐊᑭᑦᑐᕆᐊᕐᓂᖏᓐᓂᒃ 10 ᓴᓐᓯᓂᒃ ᐊᑐᓂᑦ ᖃᓪᓗᑦ (ᐱᖃᓯᐅᑎᒐᓂ GST) 
ᒑᓴᓖᓄᑦ ᐊᒻᒪᓗ 20 ᓴᓐᓯᓂᒃ ᐊᑐᓂᑦ ᖃᓪᓗ (ᐱᖃᓯᐅᑎᒐᓂ GST) ᖃᖓᑕᔫᖅᓯᐅᑎᓄᑦ ᐅᖅᓱᐊᓗᓐᓄᑦ ᐱᒋᐊᕐᓗᓂ 
ᓄᕕᐱᕆ 1, 2007. ᐊᑭᑦᑐᕆᐊᕐᓂᖏᑦ ᒪᓕᑦᑐᑦ ᓯᓚᕐᔪᐊᒥ ᐊᑭᑦᑐᕆᐊᖅᓯᒪᓂᖏᓐᓂᒃ. 
 
“ᐊᔪᕐᓇᐃᓐᓇᓲᖑᒻᒪᑦ ᐊᑭᑦᑐᕆᐊᖅᓯᓗᓂ ᐃᓅᔾᔪᑎᑦᓴᐅᖃᑕᐅᔪᓂᒃ,” ᐅᖃᖅᓯᒪᔪᖅ ᐸᕋᐅᓐ. “ᖃᓄᑐᐃᓐᓇᖅ 
ᐱᓕᕆᓯᒪᔪᒍᑦ ᐊᑭᖏᑦ ᐅᖅᓱᐊᓗᐃᑦ ᐊᑭᑭᔾᔫᒥᑎᒐᓱᐊᖅᑐᒋᑦ ᑭᓯᐊᓂ ᒐᕙᒪᒃᑯᑦ ᕿᒪᐅᒪᑦᓯᒍᓐᓇᖏᑦᑐᑦ ᓯᓚᕐᔪᐊᒥ 
ᐅᖅᓱᐊᓗᐃᑦ ᐊᑭᑦᑐᕆᐊᖅᓯᒪᓂᖏᓐᓂᒃ.” 
 
ᒐᕙᒪᒃᑯᑦ ᐃᓱᒪᓕᐅᕈᑎᖃᖅᓯᒪᔪᑦ ᐊᑭᑦᑐᕆᐊᕆᔾᔮᖏᓪᓗᑎᒃ ᐅᖅᓱᐊᓗᑐᐃᓐᓇᕐᓂᒃ ᐅᖅᑰᓴᐅᑎᓯᐅᑎᓂᒃ, 
ᐊᑐᖅᑕᐅᒐᔪᓐᓂᖅᐹᖑᒻᒪᑕ ᐅᖅᑰᓴᐅᑎᓯᐅᑎᐅᓪᓗᓂ ᓄᓇᕗᒻᒥᐅᑦ ᐊᖏᕐᕋᖏᓐᓄᑦ ᓇᒻᒥᓂᖁᑎᖏᓐᓄᓪᓗ. 
 
ᖃᖓᑕᔫᖅᓯᐅᑎᑦ ᐅᖅᓱᐊᓗᐃᑦ ᐊᑭᑦᑐᕆᐊᕐᓂᖏᑦ ᓇᓕᒧᖃᓕᖅᑐᑦ ᐊᑭᖏᓐᓂᒃ ᐊᓯᖏᓐᓂ ᑲᓇᑕᒥ 
ᐊᕕᑦᑐᖅᓯᒪᕕᐅᔪᓂ. ᒐᓴᓖᑦ ᐊᑭᖏᑦ ᐊᑭᑦᑐᕆᐊᖅᑕᐅᒐᓗᐊᖅᑎᓪᓗᒋᑦ, ᓄᓇᕗᒻᒥ ᓱᓕ ᐊᑲᐅᓂᖅᓴᒦᑦᑐᑦ 
ᐊᑭᑭᓐᓂᖅᓴᐅᓂᖏᓐᓄᑦ ᒐᓴᓖᑦ ᐊᑭᖏᑦ ᐊᓯᖏᓐᓄᑦ ᐅᑭᐅᖅᑕᖅᑐᒥ ᓄᓇᓕᖏᓐᓂᒃ. 
 
ᓄᑖᑦ ᐊᑭᖏᑦ ᐊᖑᒻᒪᑎᒍᓐᓇᔾᔮᖏᑦᑐᑦ ᒐᕙᒪᒃᑯᑦ ᐅᖅᓱᐊᓗᐃᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᖏᓐᓄᑦ ᐱᖁᔭᖅᑎᒍᑦ 
ᐃᓱᓕᑦᑕᕐᕕᖏᓐᓄᑦ ᐊᑭᖏᓐᓄᑦ ᑕᕝᕙᓂ ᐊᕐᕌᒍᒥ ᐅᖅᓱᐊᓗᑦᑖᕐᓂᖏᑕ. ᒐᕙᒪᒃᑯᑦ ᓴᓂᕐᕙᐃᓯᒪᔪᑦ 
ᐆᒻᒪᖅᑯᑎᓕᕆᓂᕐᒧᑦ ᓇᓪᓕᐅᒃᑯᒫᓂᒃ ᑮᓇᐅᔭᓕᕆᓂᕐᒧᑦ ᐸᕐᓇᐅᑎᖏᓐᓄᑦ, ᐅᖓᑖᓅᓗᐊᖁᓇᒋᑦ 
ᐊᑭᑦᑐᕆᐊᕐᓂᖏᓐᓄᑦ ᐊᒻᒪᓗ ᐊᑕᖏᕐᓗᒋᑦ ᐊᑭᓕᖅᓱᕆᐊᓕᖏᓐᓄᑦ ᐅᖅᓱᐊᓗᑦᑖᒃᑲᓐᓂᕐᓂᖏᓐᓄᑦ ᑮᓇᐅᔭᐃᑦ 
ᐊᑐᖅᑐᑦᓴᖏᓐᓂ. 
 
ᐊᑕᖏᖅᑐᒥᒃ ᐊᑭᓕᕆᐊᓕᖏᑦ ᑕᕝᕙᓂ ᐊᕐᕌᒍᒥ ᐅᖅᓱᐊᓗᑦᑖᒃᑲᓐᓂᕐᓂᖏᓐᓄᑦ 25 ᓴᓐᓯᓂᒃ ᐊᑐᓂᑦ ᖃᓪᓗᑎᑦ 
ᐊᑭᑦᑐᕆᐊᖅᑕᐅᒐᔭᓚᐅᖅᑐᑦ ᐃᓘᓐᓇᑎᒃ ᐅᖅᓱᐊᓗᐃᑦ ᑭᓂᖅᑕᐃᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ:  

ᑎᐅᕆᓐ ᓂᑯᓪ 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 
ᓄᓇᕗᑦ ᒐᕙᒪᖓ 
867- 645-8417 
 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

